
HUNARMANDCHILIK 
SIYOSATINING O‘ZIGA XOS 
IQTISODIY XUSUSIYATLARI
Zikrillayev Jaxongir Sarvar o‘g‘li
UrGEU va TDIU qo‘shma ta'lim Rakamli iqdisodiyot fakulteti

ilmiy rahbar: Nasimov Baxtiyor Vasiyevich 
Xorijiy oliy ta’lim muassasalari bilan hamkorlikdagi 
xalqaro qo‘shma ta’lim dasuri bo‘limi boshlig‘i, PhD

Annotatsiya: Ushbu tadqiqotda muallif Amir Temur va uning hunarmandchilikni rivojlantirish borasida olib borgan iqtisodiy 
siyosatining o‘ziga xos xususiyatlarini bugungi kun nuqtaнi nazaridan baholab, tahlil qilishga harakat qilgan. Bunda ushbu 
mavzu doirasidagi mavjud manbalarni davr va makon jihatdan mazmuni va yozilish uslubiga ya’ni, ilmiy-tarixiy hamda 
ishonchliligiga qarab ajratib, guruhlab olgan, shuningdek, tahlil va sintez hamda tarixiylik usullariga murojaat qilgan.

Kalit so‘zlar: XIV-XV asrlar, Movarounnahr, Amir Temur, Samarqand, hunarmand, hunarmandchilik turlari, ishlab chiqa-
rish, savdo munosabatlari.

Abstract: In this study, the author analyzed the features of economic policy for the development of Amir Temur’s crafts 
from today’s point of view. At the same time, he divided and grouped the available sources on this topic in terms of time 
and space, content and way of writing, i.e. scientific and historical and reliable, as well as the use of methods of analysis 
and synthesis.

Key words: XIV-XV centuries, Movarounnahr, Amir Temur, Samarkand, craftsman, types of handicrafts, production, trade 
relations.

Аннотация: В данном исследовании автор проанализировал особенности экономической политики по развитию 
ремесел Амира Темура с сегодняшней точки зрения. В то же время он разделил и сгруппировал доступные источ-
ники по этой теме с точки зрения времени и пространства, содержания и способа написания, т.e. научно-истори-
ческого и достоверного, а также использования методов анализа и синтеза.

Ключевые слова: XIV-XV вв., Мовароуннахр, Амир Темур, Самарканд, ремесленник, виды ремесел, производство, 
торговые отношения.

K I R I S H
Bugungi globallashuv va yuksak texnologiyalar davrida hunarmandchilikka shunchaki o‘tmish yodgorligi 

sifatida qaramay, uning tarixiy asoslarini o‘rganish, davlat va jamiyat tomonidan keng qo‘llab-quvvatlash dol-
zarb masalalardan biri hisoblanib, xalqaro doirada bu masalaga nazariy va amaliy jihatdan yondashuv tubdan 
o‘zgarmoqda. Jahon hunarmandlar kengashi (World Craft Council) hamda uning Yevropa, Osiyo, Shimoliy 
Amerika, Lotin Amerikasi va Afrika mintaqalari bo‘yicha kengashlari dunyo bo‘ylab hunarmandlar va tashki-
lotlarni o‘zaro birlashtirib, ularda hunarmandchilik, hunarmandchilik qadriyatlarini tiklash va targ‘ib qilishda 
YUNЕSKO bilan hamkorlikda faoliyat olib bormoqda. Ta’kidlash kerakki, rivojlangan mamlakatlarda ko‘plab 
yoshlar inqirozlardan keyin noyob daromad manbayi sifatida hunarmandchilikka murojaat qilishmoqda.

Mamlakatimiz ham milliy hunarmandchilik va uni rivojlantirish bo‘yicha yuksak salohiyatga ega bo‘lib, 
milliy-tarixiy ahamiyatga ega bo‘lgan hunarmandchilik turlarini saqlash, qayta tiklash, shuningdek, salohiyatli 
yoshlarni ko‘proq jalb qilib, nafaqat bu sohaning davomchilarini shakllantirish balki, aholi bandligini ham ta’min-
lashda o‘zini oqlagan boy tarixiy tajribalardan foydalanishni davr taqozo qilmoqda. O‘zbekiston Respublikasi 
Prezidenti Sh.M.Mirziyoyev ta’kidlaganidek: "… Bu haqda so‘z yuritganda, aytish lozimki, biz ulug‘ bobolari
mizning munosib davomchilari bo‘ladigan yetuk insonlarni tarbiyalash masalasiga, afsuski, yetarlicha ahamiyat 
bermadik. Holbuki, intellektual va madaniy salohiyatning qanday noyob boylik ekani, nodir talant egalarini tar-
biyalab kamolga yetkazish hal qiluvchi ahamiyatga ega ekanini unutishga haqqimiz yo‘q. Rivojlangan mam-
lakatlar bugungi yuksak taraqqiyot darajasiga aynan shuning hisobidan yetgani – bu ham haqiqat”.

rgan hukmronlar, xususan Amir Temurning hunarmandchilik faoliyatini rivojlantirish borasidagi olib borgan iqti-
sodiy siyosati alohida tadqiqot sifatida ko‘rib chiqish, uning hunarmandchilikni qo‘llab-quvvatlash borasidagi 
olib borgan islohotlarining o‘ziga xos xususiyatlarini ilmiy tadqiq etish zaruriyati dolzarb masalalardan biri his-
oblanadi.

T A H L I L  V A  N A T I J A L A R
Bugungi kunda nafaqat mamlakatimizda, balki dunyo bo‘ylab mashhur bo‘lgan hamda sayyohlar e’tiborini 

tortayotgan hunarmandchilik faoliyatining turli xil o‘ziga xos yo‘nalishlarining shakllanishi va rivoj topishida boy 
tariximizning o‘rni beqiyos. O‘zbekiston xalqlari o‘zlarining hunarmandchilik san’ati tarixida yirik bosqichlarni 
bosib o‘tgan bo‘lib, har bir bosqich o‘zining mintaqaviy xususiyatlari bilan farqlanadi. Shu bilan birga, mahalliy 
an’analarning yangi asoslarda, qo‘shilish va uyg‘unlashuv uslublarida taraqqiy etganligi kuzatiladi. Xususan, 
XIV-XV asrlarda Movarounnahr va Xurosonda Amir Temur va Temuriylar hukmronligi davrida markaziy hokim-
iyatning ma’lum darajada barqarorligi, shubhasiz, mamlakatning iqtisodiy hayotida muhim o‘rin tutgan hunar-
mandchilik munosabatlarining rivojlanishi uchun keng yo‘l ochib bergan.

Amir Temurning davlat boshlig‘i sifatida saltanatning iqtisodiy taraqqiyotida tutgan o‘rni, ayniqsa hunar-
mandchilik faoliyatini rivojlantirishda olib borgan iqtisodiy siyosati shu kungacha alohida mavzu sifatida iqti-
sodchi olimlar tomonidan tadqiq etilmagan. Lekin, mazkur masalada uning zamondoshlari bilan birga ijtimoiy 
fanlar doirasida dunyoning yetakchi xorijiy va mahalliy yozuvchi hamda olimlari o‘z asarlarida qisman bo‘lsada 
to‘xtalib o‘tganlar (1-rasm).

1-rasm: Mavzuga doir ilmiy-tarixiy manbalar mualliflarining davr va makon jihatdan guruhlanishi

O‘z o‘rnida davriy jihatdan guruhlangan ilmiy-tarixiy asarlar, tadqiqotlarni makon va yozilish uslubi va janri 
jihatdan guruhlab tahlil qilish, turli xil qarashlarni farqlash hamda tadqiqot uchun yordam beruvchi manbalarni 
ajratib olishga hamda bu doirada tadqiqot olib boruvchilarga ahamiyatli darajada yordam beradi.

Amir Temur davlatning iqtisodiy jihatdan ravnaq topishini g‘alabalarga olib keluvchi harbiy yurishlar bilan
gina ta’minlab bo‘lmasligini ungacha Markaziy Osiyoda hukmronlik qilgan Chingizxon va uning vorislaridan 
farqli o‘laroq yaxshi tushungan. Shu bois hukmdor shaharning uzoq vaqt oyoq osti bo‘lgan an’analarini qayta 
tiklash orqali yuqorida ko‘zlagan maqsadiga erishga qaror qildi.

“Temur tuzuklari” da ta’kidlanishicha: “Saltanatimni o‘n ikki toifadagi kishilar bilan mustahkamladim. … O‘n 
birinchi toifa – kasbu hunar egalaridir; bularning har toifa va sinfidan bo‘lganlarini davlatxonamga olib kelib, 
o‘z o‘rdamdan o‘rin belgiladimki, safarda va turg‘unlikda sipohimga kerak yaroqlar va boshqa jihozlarni hozir-
ladilar”.

Shunisi e’tiborga sazovorki, Samarqandning qo‘lga olinishini Temuriylar hukmronligining boshlanishi, deb 
hisoblash  mumkin. Bu yilnomaga ko‘ra, hijriy 771-yil, melodiy 1370-yilga to‘g‘ri keladi. Temur o‘ttiz besh yoshda 
bo‘lgan. Gap shundaki, tatar (turk demoqchi bo‘lgan, ko‘plab xorijiy manbalarda Amir Temur va Temuriylarni 
tatar yoki mo‘g‘ullarga mansub deb izohlash bilan bog‘liq xatoliklar kuzatiladi) hukmdori taxtga egalik qilishi 
Aleksandr Makedonskiy bilan qiyoslaganda, uning qirollikdagi faoliyati tugab, vafot etgan yoshdagi davrlariga 
to‘g‘ri keladi. Lekin, u qirollik oilasi va unga tegishli mol-mulkning vorisi bo‘lgan, Temur esa hammasiga o‘z 
qobiliyati bilan erishdi.

Albatta, Amir Temurning hunarmandchilik faoliyatini rivojlantirishga davlat siyosati darajasida e’tibor ber-
ishiga bir qator shart-sharoitlar (omillar) sabab bo‘lgan, bu borada ham ko‘plab ilmiy-tarixiy manbalar hamda 
tadqiqotlarda turlicha fikr-mulohazalar ilgari surilgan.

XIV asrning 60-yillarida Movarunnahrda siyosiy va iqtisodiy vaziyat nihoyatda og‘irlashib ketadi. Feodal 
tarqoqlikning kuchayishi, ichki feodal urushlarning uzluksiz davom etishi, tashqi dushman hujumlarining avj 
olishidan dehqonchilik, hunarmandchilik va savdo-sotiq ishlari tanazzulga uchrab, aholi og‘ir tanglikni boshdan 
kechirgan. Aholining bunday tabaqalari orasida mavjud og‘ir ahvoldan qutilish, mamlakatni birlashtirish va 
kuchli bir davlat tashkil etish harakati kuchayadi. Temur o‘z zamonining bunday talabini Husayndan ko‘ra yax-
shiroq tushunar edi. Shuning uchun ham o‘z faoliyatining dastlabki bosqichida barcha harakatni Movaroun-
nahrda markazlashgan mustaqil davlat tuzishga qaratadi. Bunday maqsadni amalga oshirishda u din peshvo-
lari, savdogar va hunarmand ahliga suyanadi.

Mo‘g‘ullar qo‘l ostidagi hunarmandlarning mavqeyining yomonlashishi, ularning o‘rtasida yarim qullik muno-
sabatlari paydo bo‘lishi bilan tavsiflanadi. Bu haqda, 1264-yilda Plano Karpini o‘zining eslatmalarida juda aniq 
ta’kidlagan. Mo‘g‘ullar bosqinida butunlay vayron etilgan va aksari aholisi qirib tashlangan va qisman qul qil-
ingan Samarqand shahri Temur hukmronligi davrida o‘zining qadimgi o‘rni Afrosiyobdan birmuncha janubroqda 
butunlay yangitdan quriladi. Temur mamlakatda, xususan uning poytaxti Samarqandda hunarmandchilikni rivo-
jlantirishga alohida e’tibor beradi.

Ispan elchisi Klavixoning yozishicha, “Podshoh shaharning shuhratini oshirish niyatida shu qadar ko‘p 
sa’y-harakatlar qildiki, u qaysi mamlakatni zabt etgan va bo‘ysundirgan bo‘lsa, ularning hammasidan (hunar-
mand) odamlarni olib kelib, Samarqand va uning tevarak-atrofidagi yerlarga joylashtirdi. Podshoh har xil kasb 
egalarini to‘plashga, ayniqsa, ko‘p harakat qildi”.

Amir Temur Samarqandning poytaxt sifatida o‘sishi o‘ziga xos siyosiy ahamiyatga ega ekanligini yaxshi 
bilar edi. Buni Samarqanddagi keng ko‘lamli islohotlar va qurilish ishlari olib borilganligi bilan baholash mumkin. 
Temur birinchi navbatda e’tibor qaratgan narsa – bu yerda hunarmandchilik mahsulotlarini ko‘paytirish edi. 
Biroq, Samarqandning ishlab chiqarish zaxirasini faqatgina sun’iy yo‘l bilan tez fursatda ko‘tarish mumkin edi. 
Bunda, ishg‘ol qilingan hududlardan ishchi kuchlarini majburiy ko‘chirib keltirish eng qulay vosita bo‘ldi.

Amir Temur yashagan davr murakkab va ziddiyatlarga to‘la bo‘lib, o‘z oldiga to‘siqlarni yengib o‘tish uchun 
u xalqaro maydonda faol va aniq rejalarga asoslangan tashqi siyosat olib borishi hamda quyidagi bir qator tad-
birlarni to‘g‘ri hal etishi va amalga oshirishi lozim edi (2-rasm). Bu esa mamlakatda ijtimoiy-iqtisodiy farovonlikni 
ta’minlashga xizmat qilgan.

Shu bilan birga, adolatli boshqaruv tizimi hamda Amir Temurning shaxsiy xususiyatlari hunarmandchili-
kning keng miqyosda rivojlanishiga sharoit yaratgan.

Movarounnahrda bu kabi mutaxassislar yetishmagani uchun emas, balki qanchalik madaniy kuchlar 
ko‘payib borsa, shunchalik hunarmandchilik faoliyati boyishiga hamda san’at va fanning yuqori darajada rivoj
lanishiga ishongani uchun olib kelgan.

Jan-Pol Ru ham o‘z vatani, do‘stlariga sadoqati, adolati, kambag‘al va zaiflarga mehr-muruvvati, bosiqligi, 
jasurligi, saxiyligi, intellektual va axloqiy qadriyatlarga hurmati, xudojo‘yligi, madaniyatliligi, qiziquvchanligi va 
boshqa sifatlari Amir Temurni muvaffaqiyatlariga sabab bo‘lgan omillardan ekanligini ta’kidlab o‘tgan. Temur 
o‘zini Chingizxonning vorisi, O‘rta Osiyo aholisi nazarida yangi Chingizxonni ko‘rsatishga intilgan degan 
ma’lumotlar bor, amalda esa, buning teskarisi bo‘lgan. Amir Temur Chingizxondan farqli o‘laroq boshqa dav-

Slatlar bilan munosabatda eng avvalo muzokara yo‘lini tanlagan, vaziyatni tinch yo‘l bilan hal etishga harakat 

qilgan. Sababsiz tinch aholiga zulm o‘tkazmaslikka va zarar yetkazmaslikka harakat qilgan. Boshidanoq Amir 
Temurning imperiyasi xavfsiz, aniq va mustahkam poydevorga asoslangan edi. U san’at va adabiyot ahlini 
o‘ziga do‘st tutgan. Temur yurishlar davrida, eski odatiga binoan mohir hunarmandlarning hayotini ular o‘z 
san’ati bilan Samarqandni obod qilishlari uchun saqlab qolgan.

2-rasm: Amir Temurning xalqaro vaziyatda tashqi siyosati

Ibn Arabshoh amirlar va saroy amaldorlari “Faqihlar, ilohiyotshunoslar, Qur’oni Karimni yoddan biladigan 
qorilar, allomalar, ustalar, ishchilar, qullar, o‘g‘il va qiz bolalar ommasini yig‘ib olgunlariga qadar shaharni 
talon-taroj etish man qilinganini, bunday qoidani buzganlarga o‘lim jazosi qo‘llangan”ini, ta’kidlaydi. Uning 
yozishicha, “Temur har qanday hunar va kasb bo‘lmasin, agar unda biron fazilat va shafoat bo‘lsa, shu kasb 
egalariga g‘oyatda mehr qo‘ygan edi. U tabiatan masxaraboz va shoirlarni yoqtirmas, munajjim-u tabiblarni 
(o‘ziga) yaqin tutib, ular gaplariga e’tibor qilar va so‘zlarini tinglardi”.

Shuningdek, Harold Lemb Amir Temur va uning faoliyatiga quyidagicha ta’rif beradi:  “Temurni tushunish 
uchun uning hayot tarzini ko‘z oldimizga keltirish zarur. Buning uchun o‘z g‘oyalarini ko‘r ko‘rona ilgari surilgan 
Yevropadagi zamonaviy tarixiy yondashuvlardan qochish kerak. Temurga uning yonida yelkadosh bo‘lgan 
odamlarning ko‘zlari bilan qarash zarur. Temur shaxsini bugungi kungacha tilga olishadi. Yevropada, tarixiy 
kitoblarda uni zolim va qudratli hukmdor sifatida qabul qilishgan. Osiyo xalqlari esa u bilan faxrlanishadi. U biron 
bir sulolaning avlodi emas edi, balki o‘zi sulolaga asos soldi. U Attiladek vahshiylarning yetakchisi sifatida Rimni 
qidirmadi, balki cho‘l-biyobonda Rim bunyod etdi. U o‘zi uchun qirollik taxtini yaratdi, lekin umrining ko‘p qis-
mini egarda o‘tkazdi. Bunyodkorlik ishlarida biron bir me’moriy namunalarga taqlid qilmadi, balki Damashqda 
shaharlarni yoqishdan oldin kuzatgan qoyalar, tog‘ cho‘qqilariga o‘xshash g‘ayrioddiy gumbazlarning o‘ziga xos 
namunalariga asos soldi. Temurning bu boradagi tasavvurlari rus me’morchiligining asosiy g‘oyasiga hamda 
uning ajdodlari tomonidan qurilgan Toj-Mahalning tojiga aylandi.

Ko‘plab tadqiqotlarda Amir Temur shaxsini va uning faoliyatini hamda turli davlatlarga sababsiz yurish qilib, 
yerlik aholiga zulm qilishga, ulardan qul sifatida foydalanishga harakat qilgan, deya tanqidiy tahlil qilinadi. Lekin 
raqib hukmdorlarning Amir Temur bilan bog‘liq masalalarga aralashishi, uning dushmanlariga panoh berib, 
pisand qilmasliklari, ataylab toptashga, butkul sindirishga intilishlari yurishlar sarhadlarini kengaytirishga sabab 
bo‘ldi. U Misr sultoniga “Har bir ishda odamlarning etagidan tutadigan narsa g‘ayrat va or-nomusdir”,  deb bejiz 
aytmagan.

X U L O S A
Tarixiy manbalar hamda ilmiy-tarixiy manbalar hamda tadqiqotlarda ilgari surilgan fikr-mulohazalarni 

umumlashtirish asosida, quyidagi shart-sharoitlar Amir Temurning hunarmandchilik faoliyatini ijtimoiy-iqtisodiy 
jihatdan qo‘llab-quvvatlashiga sabab bo‘ldi deyish mumkin:

1.	 Ma’lumki, o‘rta asrlar tarixi ikki davrga bo‘linadi. Uning birinchi davri V - XI asrlarni o‘z ichiga oladi. 
Bunda, yangi jamiyat - feodal yer-mulk egaligi jamiyati qaror topib, feodal tabaqa vujudga kelgan bo‘lsa, 
ikkinchi davri (XI - XV asrlar) da yer-mulk egaligiga asoslangan jamiyat uzil-kesil shakllanib, hunar-
mandchilik va savdo-sotiq xo‘jalikning muhim tarmoqlariga aylana bordi. Amir Temur hukmronligi aynan 
shu davrga to‘g‘ri keladi.

2.	 Chingizxon [Timuchin (1155–1227)] va Chingiziylarning 1219-1370-yillar oralig‘idagi hukmronligi 
davrida Movarounnahrda ijtimoiy-iqtisodiy hayot juda og‘irlashgan edi.

3.	 Muntazam davom etgan urushlar, aholining talon-taroj qilinishi va asossiz ravishda soliq turlarining 
ko‘payib va ko‘tarilib borishi oqibatida mamlakat moddiy va ma’naviy jihatdan qashshoqlashib qolgan edi.

4.	 Mamlakat sarhadlarini qayta tiklash bilan birga shaharlarni obod qilish masalasi  harbiy yurishlar uchun 
kerakli qurol-aslaha va jihozlarni ishlab chiqarish bosh maqsadga aylangan, buning uchun tabiiyki, 
hunarmandlar kerak bo‘lgan.

5.	 O‘rta asrlarda aholining moddiy va nomoddiy ne’mat (tovar)larga bo‘lgan deyarli barcha ehtiyojlari 
hunarmandchilik ishlab chiqarishi orqali qondirilgan bo‘lib, tabiiyki, bu hunarmandchilik turlarini ko‘pa
yishiga turtki bergan.

6.	 Aholining bandligini oshirish orqali, daromadlarini ko‘paytirish, shuningdek, mahalliy bozorda tovar va 
xizmatlarga nisbatan narxlar darajasini barqarorlashtirish dolzarb masalaga aylangan.

7.	 Buyuk ipak yo‘lining qayta tiklanishi hamda savdo karvonlarining xavfsizligini ta’minlanishi xalqaro 
savdo munosabatlarining rivojlanishiga sharoit yaratadi, bu esa hunarmandchilik mahsulotlari yaratish 
hamda ularni mahalliy va xorijiy mamlakatlar bozorlarida ayirboshlash imkonini beradi.

Foydalanilgan adabiyotlar ro‘yxati:
1.	 Mignosa A., Kotipalli P. 2019. A Cultural Economic Analysis of Craft. Switzerland. Springer Nature Switzerland AG. 3-p
2.	 O‘zbekiston Respublikasi Prezidenti Shavkat Mirziyoyevning Oliy Majlisga Murojaatnomasi. 22.12.2017. www.gov.uz.
3.	 Пугаченкова Г.А. Ремпель Л.И. Очерки искусства Средней Азии. Древность и средневековье. – М.: Искусство. 

1982. - С. 4-5; Искуссво зодчих Узбекистана / Под. ред. Г.А. Пугаченковой. – Т.: Фан. 1972. –С. 6; Пугаченкова 
Г.А. Из истории античной культуры Узбекистана. - Ташкент: Издательство им. Гафура Гуляма. 1973. –С. 19-20

4.	 Gafurov U., Khamidova Z. Theoretical and methodological basis of research on the development of handicraft activity 
in the economic policy of Amir Temur. Jour of Adv Research in Dynamical & Control Systems, Vol. 11, Issue-07, 2019. 
951-965 pp. https://www.scopus.com 

5.	 Olib borilgan tadqiqotlar asosida muallif tomonidan tuzilgan.
6.	 Xalqaro Amir Temur jamg‘armasi. Temur tuzuklari. – T.: O‘zbekiston, 2011.–181 b, 94-bet.
7.	 Niccolao Manucci. History of the Mogul Dynasty in India: From Its Foundation by Tamerlane, in the Year 1399, to the 

Accession of Aurengzebe, in the Year 1657. London. J.M. Richardson. –1825. –324 p. 7-p.
8.	 Jean du Plan de Çarpjn. Relation des Mongols ou Tartares. Paris. Arthus-Bertrand, Dondey-Dupré. 1837. 
9.	 Муҳаммаджонов А. "Амир Темур ва Темурийлар салтанати". –Т.: Қомуслар бош таҳририяти. 1994. –13-47 бетлар.
10.	 Ruy González de Clavijo. Historia del gran Tamorlan: e itinerario y enarracion del viage, y relacion de la embajada que 

Ruy Gonzalez de Clavijo le hizo por mandado del muy poderoso señor rey Don Henrique el Tercero de Castilla. Yun 
breve discurso. En Madrid. En la imprenta de Don Antonio de Sancha. 1782. 190-p.

11.	 Якубовский А.Ю. Самарканд при Тимуре и Тимуридах. Ленинград. 1933. 19-стр.
12.	 Uljayeva Sh. Amir Temur saltanatida milliy davlatchilikning rivojlanishi: Tarix fanlari ilmiy darajasini olish uchun yozilgan 

dissertatsiya. –T.: TKTI. 2008. 184-185-betlar.	
13.	 Якубовский А.Ю. Тамерлан, эпоха, личность, деяния. – М.: “Гураш”. –1992. –23-b. 
14.	 Ру Ж.П. Тамерлан. – М.: Молодая Гвардия. 2012. – 153 стр. https://avidreaders.ru/book/tamerlan.html. 
15.	 The Cambridje history of Iran. The Timurid and Safavid periods. Cambridge University Press. 1986. №6 –P. 55-56 
16.	 Груссэ Р. Империя степей. Аттила, Чингиз-хан, Тамерлан. Перевод X. Хамраева. — Алматы, 2006. 592 с. – 461, 

– 478, –480, –494 стр.
17.	 Ibn Arabshoh. Amir Temur tarixi (ajoyib al-maqdur fi tarixi Taymur) I-kitob. – T.: Mehnat. –1992. –245-bet.
18.	 Ibn Arabshoh. Amir Temur tarixi(ajoyib al-maqdur fi tarixi Taymur) II-kitob. O`zbekiston Respublikasi Fanlar Akademi-

yasi. –T.: Fan. –2018. –144-bet.
19.	 Lamb H. Tamerlane The Earth Shaker. Great Britain. The Burlhigh Press. –1929. –16-p.
20.	 Lamb H. Tamerlane The Earth Shaker. Great Britain. The Burlhigh Press. –1929. –13-14-pp.
21.	 Nizomiddin Shomiy. Zafarnoma. – T.: O‘zbekiston. –1996. –300-b.
22.	 O‘zbekiston milliy ensiklopediyasi. F harfi. “O‘zbekiston milliy ensiklopediyasi” Davlat ilmiy nashriyoti. – T.: 2002. –227-

bet.
23.	 Muhammadjonov A. O‘zbekiston tarixi (IV asrdan XVI asr boshlarigacha) – T.: Sharq. –104-106-betlar.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

788 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, yanvar.  № 1-son.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
Oʻzbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan roʻyxatdan 

oʻtkazilgan.

Manzilimiz: Toshkent shahar, Mirzo Ulugʻbek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 1

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

 Litsenziya raqami: №046523. PNFL:  30407832680027


